
				এই পাতাটির মুদ্রণ সংশোধন করা প্রয়োজন। 
| go
করিবার চেষ্টা খুব কমই দেখা যায়। পরস্তু আপনার ভৃত্যগণের কিরূপ সুখসম্পদ, তাহা গণনা করিয়া দেখুন । ৯৩ ৷
আপনি ত চিরকালই বিনয়বাদী ও অল্পবাদীর বাক্য মধুমঞ্জরীর ন্যায় সমাদরের সহিত কর্ণে গ্রহণ করেন। ৯৪ ৷
এব্যক্তি নিশ্চয়ই কোন রাক্ষস বা পিশাচ হইবে ; ব্রাহ্মণের আকার গ্রহণ করিয়া জগতের রক্ষণরত্নস্বরূপ আপনার দেহ প্রার্থনা করিতে আসিয়াছে । ৯৫ ৷
ইহা যদি ইহার একটা মহীয়সী মায়া ন হইবে, তাহা হইলে ছিন্ন দেহে ক্ষণকালের জন্যও কিরূপে জীবন আছে। ৯৬।
আপনি কোন বিচার না করিয়াই দুগ্র হবশতঃ এই পুণ্যকৰ্ম্ম করিতেছেন। কিন্তু ইহা কেবল আত্মপীড়াদায়ক। পরকালেও ইহাতে সুখ নাই। ৯৭ ৷
যাহা দিতে পারা যায়, তাহাই লোকে দিয়া থাকে । অসম্ভব বস্তু কখনও কেহ দিতে পারে না । সর্বস্বদান ও দেহদান প্রভূতি কথা প্রবাদেই শোভা পায় । ৯৮ ৷
ইনি বড় দাতা, ইনি আর্থিগণকে মহামূল্য মণিমুক্তাদি দান করেন, এ কথাটা দূর হইতেই শুনিতে ভাল। কিন্তু সেই দাতার নিকটে গিয়া সকল অর্থীর সকল বস্তু লাভ ঘটে না । ৯৯ ৷
মহারাজ, আপনি প্রজাগণের জীবনস্বরূপ ও অর্থীর পক্ষে চিন্তামণিস্বরূপ । অতএব অন্যের জীবন দ্বারাও আপনার জীবন রক্ষা করা উচিত । ১০০ ।
হে দেব, দয়া করিয়া আমাদের প্রতি প্রসন্ন হউন। এরূপ দুঃসাহস কাৰ্য্য করিবেন না । সামান্য একখণ্ড কাচের জন্য কেন আত্ম বিক্রয় করিতেছেন ? ১০১ ।
অমাত্যপুঙ্গব মহামতি এই কথা বলিয়া রাজার পায়ে পতিত হই

